Mepepelime ma Bulu a tyo ya
Aza a Filibi

Ucuduwu wa aatagada a nda

Bulu dana ta atsuma o u'wa wa ali ana u danai
mepepelime ma nda a tyo aza e Itonianaaria
lyuci va Filibi. U dana yi ta adama u godyoo le
adama e ikambi i na a yuwaan niyi ayi pe o u'wa
wa ali, waru tsara u rito le cine a yuwan wuma u
sa'ani adama a Kristi Zamawawa.

Bulu damma ta aza e Itoni o o'wo tsu Za-
mawawa a mantsa suru. U roco le ta cine aa
yuwan mazanga ko na a pe o sowuso atsumalima.
U damma le ta a na ili yi ulobonu i da a yuwan
ulinga obolo ulobonu.

Na aza e Itoni ana'an e desununa mepepelime
ma nda, a tsu yuwan ta asalama adama a na
mepepelime ma da ma na ma ri tapuna adanshia
mazanga diga atsuma o u'wa wa ali. Uciraunawo
o'woto niyine ayidaucira unaerevei Zamawawa
waru na mayan mo ulinga tsara tso o'wo tsa yi.
Ucira u ndolo za va aza e Itoni a da suru ana'an
cine udanai za va Bulu na aza e Itoni a na a danai
pe Filibi.

Iliinairipe atsuma a aatagada a nda

1. Icasuna avasa (1:1-11)

2. Urevu u wuma e ekere a Bulu (1:12-30)

3. Zamawawa iroci yu ukadatosu wa aci wa

amayun (2:1-18)
4. Alabari a n'utsa ma Bulu (2:19-30)
5. Asula a usu wu (3:1-4:9)

6. Bulu godyoyi aza a Filibi (4:10-20)
7. Icasu yu ukosu (4:21-23)

1 Amu da Bulu, waru Timoti ta pa o6olo na amu.
Atsu agbashi e Yesu Kristi Zamawawa da.

N ta danasaa azagbhain na akambif a azagbain
a aa'isa a aza e Itoni, waru a tyo aza e Itoni suru
atsuma a Filibi aza a na Asula a dangwai.

2 Lyawa Asula Dada tsu na Zagbain tsu Yesu

Zamawawa roco du isa'ani, reve waru u ca du
asuvu nden.

Avasa a Bulu nu ugodyusho
3N tsu godyusho ta Asula a va a mantsa ma na
n cuwain na adu biti. 4N tsu dana ta na mazanga
na maa yuwusan avasa adama a du. 5 Adama a
na i shi ta obolo na amu atsuma a mabaza ma

Alabari a Sa'ani adama e Yesu Zamawawa. I fara
taayuwusanne a mantsamanayuuwwaialabari

anda avuilyuwa elime na mayan ne hali n gogo.
6 Asula a da a farai ulinga unda atsuma a du, waru
n reve ta waa lyawa shi, she nu ulinga u nda u
shiwan o urana u na Yesu Zamawawa aa tawa.

7 Mejege ma da n tara ne tsunda adama a du
suru. I ta nu ubata langa atsuma o okolo a va
adama a na tsu to obolo atsuma a aba'un a Asula.
Tsu yuwan ta ne a mantsa ma na n shi o u'wa
wa ali na a mantsa ma na n danai faan, waru n
danai o mpolo n yuwan adanshi a amayun adama
a Alabari a Sa'ani. 8 Asula e reve ta cine n ciga ndu
niicigi ya Yesu Zamawawa. Waru ureve ta cine n
cigai n dana obolo na adu.

9N ta a avasa ncigalai n du n yuwan abunda lon
hali u la'a ne. N ta a avasa waru a na yaa lyuwa

elime na akungu atsuma o urevu nu ugbhozu. 10N
ta a avasa ne adama a na n ciga du ta i reve ili i
nairiya abula na amayun, adama i danu cece na
wuma u babu unusu hali Yesu Zamawawa tawa.
11'Waru wuma u du u ta dana tapu na mayan me
iliina Asula a cigai waru iliindaita tawaa Asula
na tsugbain niica. Ilii sa'aniindolo ele da iliina
Yesu Zamawawa zuwai a wuma u du.

Alabari a Sa'ani atsuma o u'wa wa ali

12 Ama a va, n ciga du taireve ilii na a yuwaan
numu u kamba ta Alabari a Sa'ani a lyuwa elime.
13 Gogo nda koyan da pa nda reve ta a na a
nla numu na akani adama a na maa yuwusaan
Zamawawa aganda. Hali gha na asoja a na aa
pirishi ukobu u mogono suru e reve ta a na maa
yuwusaan yi aganda. 14 Waru adama a na a nla
numu, aza e Itoni na abunda pa nda a tsura ta
ugbamu wo okolo hali gogo nda a ta dansaa o0zo
o ro adama a Zamawawa no okolo ugbamu babu
wovon.

15-16 0zo o ro a ta yuwusan alajiya adama a na
a ciga numu, waru a ciga ta ayuwan iliinairi
mejege. Ama a nda a ta yuwusan alajiya adama
a na e reve ta Zagbain tawato mu ta pa adama n
yuwan mpolo n yuwan adanshi a amayun adama
a Alabari a Sa'ani. Agba amayun a da waru ama
0 ro a ta yuwusan alajiya adama a tsushu'un na
tsurala. 17 Ama a nda atsuma a alajiya e le adama
e Yesu Zamawawa, a ta no okolo o ro ko'o. A ta
yuwusan alajiya ni icigi ya aci i le tsara a tsura
ica. Amayun a pe atsuma e le shiwaru a kambuwa
ugbozu shi. A ciga ta a dashi mu usuduwu atsuma
aakaniananri.

18 Agba ko cine tsa da majiyan mo okolo me le
ma ri, amayun a da a ta yuwusan alajiya e ikaka
adama e YesuZamawawa. N tayuwusan mazanga
adama a alajiya e le. Waru n ta lyuwa elime na
mazanga 19 adama a na n reve ta avasa a du ni
ikambi i Ruhu va Yesu Zamawawa u ta zuwa a
lyawa mu.

20N te icigi kuci n yuwan nden n na maa yuwan
iliinayaa zuwa mu mu uwwa wono wan, amma o
una undolo, n ciga ta n yuwaan Kristi Zamawawa
aganda babu wovon kuci. N shi na wovon de
acapa shi, warun ciga ta n dana nu ucira gogo hali
a 'vawa elime adama wuma u va u ca yi tsugbain
kuci, ko n ri wuma ko na n kuwa.

21 Na n ri wuma, u to o'wo adama a Kristi
Zamawawa, agha na n kuwa utala'aa mu. 22 Agbha
na n lyuwa elime na wuma a lipu nda, n ta tsura
n lyuwa elime nu ulinga wa Kristi Zamawawa. N
gura reve ili i na maa dangwa shi. 23 Asala a na
maa tara u yuwan ta usan. A mantsa moronla'a
ta ciga n dana wuma, a mantsa mo ro gba shi, n
la'a ta ciga n kuwa adama n danu obolo na Kristi
Zamawawa. N dana obolo na ayi u la'aa mu ta
ulobonu suru suru. 24 Agba n reve ta i buwa ta a
zama mu tsara n dana obolo na adu.

25Waruadama anaibuwaiazamamu,nreveta
n ta buwa wuma tsara i kungwa atsuma o ucawu
wo okolo a du waru ne da yaa ushi mazanga mo
ucawu wo okolo a du. 26 Na ne da, na n tawisa
ya'a du waru, i ta dana na mazanga ma abunda
adama e iliinaicina numu, waruita tsura ili na
abunda na yaa zuwa i damma Yesu Zamawawa tu
ulobonu.

27 Amma ili i na i farai biti, ayi da, ni i ciga i
'yuwan i yuwan nden n na maa tawaa Alabari a
Sa'ani tsugbain adama e Yesu Zamawawa. To, ko
n dashi tawa me ene du ko mu uwwa adama a du,
n te reve a na i ri mishin a majiyan ma ta ni ifobi
i ta, o mpolo n na yaa tsura aza a na aa ca okolo
a Alabari a Sa'ani. 28 She yu uwwa wovon adama
a n'yuwatan n du wan. Ne da woo o'wo le iroci i
na Asula na aciyayi aa lungusa le avu gha u wawa
du. 29 Adama e Yesu Zamawawa, Asula a ca du ta
iliisa'ani a na a ca niyi okolo, waru u ca du ta ili
isa'aniina yoo sowo atsumalima adama a yi. 301
reve ta cine a ca numu atsumalima hali gha gogo
nda yu uwwa ta a na ne da u buwai. Adu foite
reveshe cu'un va atsumalima'a.

2

Idanatsa Yesu

1T ta nu ugbamu wa asuvu adama a na i ri
uboluloi na Zamawawa? I ta nu uvotowun wo
okolo adama e icigi ya yi? I ta muwwulai obolo
atsuma a Ruhu va Akiza? I te inda iliyali ya aza
adu, reveiriakurusubenne ele? 2Adama anan
revei ne da uri, n ciga du ta i zuwa mu mu uwwa
uyo'o lon. Apailiina yaa yuwan: i salalai vani du
ulobonu, i cigalai, reve waru i yuwan ulinga obolo
na majiyan ma ta a yuwusan ili i ta.

3She i yuwan ili adama a tsushu'un wan, waru
she i yuwan ili adama o u'yasasan wa avangaci
wan. Amma vu tara aciyawu ili i ro wan na vaa
yuwusan ili, reve vu dana a majiyan vuma ro la'a
wu ta. 4Sheidana adama e iliinaibura ndu goon
wan, amma i dana ada ama o ro fo.

> Atsuma awuma a duniicigai'yuwaniyuwan

majiyan waru i dana aza a mayan ununa Yesu

Zamawawa yuwain majiyan reve waru u yuwan.

6Yesuiliitaidana Asula foyi,

agba u yuwusan majiyan ma na waa uwwa uyo'o
u na Asula a uwwusa shi.

70 una u ndolo reve u kambato aciyayiiliiroida
shi,

avu wo o'wo unata ana aagbashi.

A matsan yi ta vadilima.

8 Reve u dana cine vu revei vuma.

Avu u yuwan tsutoni na Asula,

agba u kambato aciyayiiliiro shi suru suru,

hali u kuwa a akpata.

9 Adama o ndolo, Asula a 'yasan yi ta,

reve urawato yi ubata u na ula'ai suru suru.

Reve Asula a cayiala ana ala'ai ala biti.

10 Ne da vuma suru aa kingyo na wu uwwa ala e

Yesu. ¢
Koyan da atsuma a zuva na o uvadi u ta yuwan ne.

1T'Waru ne da una biti waa damma a alanga eteshe
ana Yesu Zamawawa Zagbain da,
waru iliinda i ta tawaa Asula Dada na tsugbain.

Yiikana tsiitalyo'o
12 N'utsa n va, i kurusu ta Asula kuci a mantsa
ma na n danai obolo na adu. Gogo gha a na n ri
obolo na adu shi, i kuru haliula'a cine i yuwusain.
Ilyuwa elime nu ulinga u na woo roco a wawa du
ta,agbaiyuwannenuucasuutsugbainnawovon.
13 Asula a to ulinga atsuma a du, a zuwusa du i ciga

0 2:10 Isha. 45:23.

1 yuwan tsutoni, waru a casu du ucira u na yaa
yuwan ili i na i yo'onoto niyi okolo.

14 She i yuawan mokodo ko nwasanlai atsuma e
ili i na yaa yuwusan wan. 15 Na ne ko za 0o goro
du adama e ili i ro shi, ko ke'en. I yuwan nden n
cece, wuma u na u ri nu unusu shi, adu muwun
ma Asula n da atsuma o uvadl wi irumbu za na
ri tapu na ama a na a ri aza e iwuya waru aza
a na aa yuwusan unusu kuci. Lyawai wuma u
du wi ikana lon tsi italyo'o ubata wa ama a nda.
16 T guza adanshi a wuma ulobonu, adama ko na
Yesu tawa, n gura damma n riya ala'anlai e iladi'i
shi, waru ulinga u va wo o'wo ulinga we pere shi.
17Ucawu wo okolo a du a tyo yi Zagbain na cine
yaa yuwusaan yi aganda wo o'wo ta kucci e ekere
a yl. Waru u to o'wo she damma a tsun ta mpasa n
va atsuma a kucci du. Ne da maa yuwan mazanga,
waru n ta yuwan mere obolo na adu. 181 yuwan
mere adama o ndolo, reve waruiyuwan mazanga
obolo na amu.

Bulu lyunguyi ni ikambi

19 Na Yesu Zagbain usu aa jima shi, n te ifobi i
na maa lyunguwa du Timoti. Reve nu u kamba
ubata u va n ta yuwan mazanga adama a alabari
a na waa tawaa mu adama a du. 29N ri na za ro
tsa yishi. Uteindailiyaliiduinaula'ai koyan pa.
21N ta dansa ne adama a na koyan da ta majiyan
me ili i na u cigai goon, o0 una u majiyan me ili i
na Yesu Zamawawa cigai. 22 Agba i reve ta cine
Timoti rocoi aciyayi gashi mawun ma na ma ri
obolo na dada va yi da. U kamba mu ta atsuma a
alajiya a Alabari a Sa'ani. 23 Na n reve ilii na aa

yuwan na amu, n ta lyungu yi ya'a du. 24 Waru n
zuwa ta okolo waa jima shi Zaghain ta zuwa mu n
tawa ya'a du.

251lyungu ta Abafaroditu ana malingata ma du,
reve gha u yuwan ili i na n cigai suru. Za va da
atsuma e Itoni, u yuwan ta ulinga obolo na amu,
waru soja da obolo na amu. Gogo, n yuwan ta ma-
jiyan u lobono ta n lyawa yi u kamba ubata u du.
26 Adama a na u ciga ta u danu na adu lon. Udama
ta ana yu uwwai u shi ta ubanakun. 27 Amayun a
da u shi ta u banakan, u shi ta u yuwan gashi u ta
kuwa. Amma Asula e ene ta iliyali ya yi, reve ana
u wawai wuma wa yi, avu u putsa mu na mesun
adama a atsumolangu a abunda. 28 Ayi da i zuwai
n la'a cigai n lyungu yi ubata u du. Na ye enishe
yiita yuwan mazanga, ne da atsumolangu a va ee
jebe. 291 raba yi ulobonu atsuma a Zagbain reve i
yuwan mazanga lon. Icu'un ya ama ondoloicale
tsugbain. 30 yuwan ne adama a na u shi ta akuwa
adama o ulinga wa Yesu Zamawawa, adama a na
u tawa ta u shiton ikambi i na adu na aciyadu yaa
yuwan shi.

3

Ununa aa tsurg utsuru wa amayun

1Gogo gha, ama a va, i yuwan mazanga adama
a Zagbain! N ta mazanga n danaa du ilii na n
damma ndu de. Hali gba u ta dashi kamba du.

2 She i lyawa ama a vama o ndolo a pusan du
ana wan. Ele da ama a na a tsu zuwa mapada mo
uryumbu ma vama, o rotso ta musan me idaba.
3 Atsu tsu ta nu uryumbu wa amayun adama a na

tsu ta yuwusan aganda na Ruhu va Asula. Tsug-
bain tsa tsu tsa tawa ta adama e Yesu Zamawawa
waru tsu zuwa ucira u tsu a lipu shi.

4 Amu gha n ta gura zuwa ucira e ili i lipu. Na
za ro te eneshe u ta tsura ulyuwu wa aci ni ili i
nda, n ta la'a yi atsuma e ili i nda suru. 5 A pada
mu ta uryumbu amu na ayin kunla nu umatsun.
Amu atsuma a aza a Isra'ila a da. Amu ugundo wa
Banyamit u da. U to rocosu na amayun amu za ve
elentsu a Ibrahim a da. Na tsaa yuwan adanshi a
Wila, amu Mafarishi ma da. 6 Amu za vu ucira da
n shi, n zuwa ta aza e Itoni atsumalima. Babu za
na ee reme mu nu unusu u makuda mo upasu u ta
u Wila.

7De acapa, nshita amajiyan gashiiliindailiya
abulaida, agbagogontaraleiliiroshi,adamaeili
i na Zamawawa yuwaan numu. 8 Upasu na ne, n
te inda ili biti babu abula na n kurato yi nu urevu
wa Yesu Zamawawa. Urevu wa Yesu Zagbain
Zamawawa va ula'ataili biti abula, waru amayun
a da. Adama a yi a da mo ocoyi ili biti, avu n tara le

tse everi adama mo 0'wo za vu Zamawawa suru
suru. 9 Waru adama mo o'wo o6olo na ayi suru

suru, m buwa a zuwusaa isa'aniiva ko itoniiwila
ucira shi,amma n zuwaa ta Yesu Zamawawa ucira
adama u wawa mu. N ta yuwusan ne adama a na
ure wa Asula u na waa zuwa tsu mejege obolo na
ayi u to ucasu wo okolo. 19N ciga ta n reve Yesu
Zamawawa, nu ucira u na u 'yasan niyi atsuma a
akwakwa. N ciga ta mo o'wo ob6olo na ayi, adama
n reve atsumalima a yi. Waru n ciga ta mo o'wo
obolo na ayi atsuma o ukwa wa yi. 11Ne danrinu
uzuwu wo okolo na amu fo aa 'yasan mu atsuma

Lyuwai elime na mpolo

12Koto nkoto mayan meiliinda shi, waru koto a
zuwa mu n shiwan shi. Amma n ta lyuwusa elime
nu ulinga hali a tyo o ukosu na aa zuwa mu mo
o'wo ilii na Yesu Zamawawa ciga numu mo 0'wo.
13 Ama a va, maa dansa n tsura ta de n guza ili i
nda suru shi, amma apa ili i na maa yuwusan: N
zuwa aciyava e ili ya acapa shi, n to tono nu ucira
adamanremeiliinairielime. 14Nlyuwa ta elime
nu ulinga adama n rawa ukosu a mantsa ma na aa
ca mu iliyinkapa, a mantsa ma na Asula ee de mu
a tyo zuva adama e Yesu Zamawawa.

15Koyan atsuma a tsu za na kungwai de atsuma
a Ruhu u ta yuwan majiyan ne tsunda. Agba niili
iroitalonaiusuyishi, Asula atazuwa duyee ene
iliinairimejege. 161liinaila'aiili biti ayi da: tsu
lyuwai elime niitoniyiiliina tsureveide amayun
a da.

17 Ama a va, kuruyi cine maa yuwusan nden,
reve waruirito a kalyuwusa ama a na a yuwusan
nden anairociina tsu ca ndu. 18I yuwan nden ne,
adama a na ama na abunda a ta lo a nden o ure
unawoo rocosu ama ele n'yuwatan ma akpatat e
Yesu Zamawawa da. N damma du ta de ne, agha
hali n gogo n te mesun na abara adama a na ili i
nda amayun a da. 19 Ama a nda a ta rawa o ukosu
reve a cina ukwa suru suru. Ili i na aa yuwusaan
aganda goon ayi da ili i na ele na aciyele a cigai
adama a lipu le. A ta tsurusa tsugbain atsuma e
ili i wono i na aa yuwusan. A zuwa ta okolo ele e
ili yu uvadi u nda suru suru.

20 Atsu gha ama a zuva a da, ubata u na Yesu
Kristi Zagbain Zamawawa ri nden. Agba tsu te
ipiri ya yi lon o utawu wa yi Zamawawa tsu. 21U
ta tawa lipu tsu aza a na a ri nu ucira shi o uvadi
unda, reve u kambato le lipu tsugbain gashi za va
yi, u ta yuwan ne nu ucira u ghain u na waa zuwa
ili biti i yuwan tsutoni na ayi.

4

1Ama a va, n te icigi i du, waru n ciga ta me ene
du. I zuwa mu ta mu n yuwan mazanga waru adu
da ookokolo a na a ca numu. Adama o ndolo yi
isawan nu ucira atsuma e Itoni yi Zagbain.

Ununa ee isawan mejege

2-3 Za va, avu za vu ulinga va amayun da vu ri
obolo na amu, n ta patishi wu vu kamba amaciere
a na ari de obolo na avu. N te ipati ya Afodiya na
Sintiki amaciere a nda, e reme muwwulai adama
a Zaghain. De acapa a yuwan ta ulinga lon o6olo
na amu adama a damma ozo o ro Alabari a Sa'ani.
Waru a yuwan ta ulinga na Kileme na akapi a aza
o ulinga obolo na amu. Asula a dana ta ala a ama
anda atsuma a aatagada a ama a wuma u na woo

koto shi. _ _
4] yuwan mazanga kuci adama a Zagbain. N ta

dashi gbha damma ne, i yawan mazanga! > I kuru

ben na ama suru, i cuwan utawu wu Zagbain u
yuwan ta zuzu.

6She i dama adama e iliiro wan. Agbha i yuwan
avasa avu i pati Asula ikambi e ekere e ili biti. I
dana o godyusho, avuidammayiiliinairina ayi
shi. 7"Niiyuwanne,ireve ta Asula a ta zuwa okolo
a du a danu. Ayi nda ayi da ili i naila'ai ulobonu

upasuniiliina ookolo a vuma aa gurareve. Ne da
waa tiga okolo a du na asuvu a du atsuma a nden
n du atsuma e Yesu Zamawawa.

8 Ama a va, o ukosu n ta dansa ili i nda: i
kambuwa ugbozu u du e iliinairi amayun, waru
niiliinairawaia catsugbainniiliinairimejege.
Iyuwan majiyan meiliinairicece, niiliyiicigi, ni
ili i na yi ntsayi. I kambuwa ugbozuudueiliina
ila'ai ulobonu waru urawaiica. 9I dana a mayan
me iliinairitoiya'avasuru. Waruiyuwusanilii
na suru yu uwwa numu adansa. Waru i yuwusan
ili i na suru ye ene numu a yuwusan. Adama a na
ne da, Asula o okolo nden oo o'wo o6olo na adu.

Bulu damma u godyo ta
10Nu ufaruidana ta ada a va. N reve ta majiyan
mo ndolo ma dana du ta lo, agba i tsura ure u na
yaalyuwa elime niikambiiva warushi. Gogonda
n ta a mazanga a na i tsurai ure u na yaa kamba

mu. 11 Maa dansa ili i nda adama a na n lambai
shi. O roco mu ta cine maa yuwan mazanga e ili i

na i cina numu suru. 12N reve ta ili i na a tsu de
ulambu. Waru n reve ta ili i na a tsu de utsuru.
N reve ta cine maa dana a mazanga kuci. N reve
ta cine maa dana a mazanga atsuma o ucuwun na
a mantsa ma ambulu. N reve ta cine maa dana a
mazanga atsuma o utsuru wa abunda, ko babu ili
surusuru. 13N ta gura yuwanili bitiadama o ucira
una Yesu Zamawawa aa casu mu.

14 Agba suru na ne, i yuwan ta ili i na i lobonoi
adama 1 sowo na amu atsuma a atsumalima a
na moo sowuso gogo. 15 Waru adu ama a Filibi
i reve ta a na adu da goon aza a na a ca humu
ikebe adama e ikambi a mantsa ma na n tawaa

ndu na Alabari a Sa'ani, reve waru n lyuwa elime
na mmalu n lyawa Makidoniya. Ko aa'isa a aza e
Itoni o ro a yuwan ne shi. 16 Ko a mantsa ma nan
shi Tasalonika i ca mu ta ikebe ula'a ta u ta.

17Maa dansailiinda adama a na n cigai n dashi
ushi une'e u ro ya'a du shi. Amma ili i na n cigai
ayidaitaushiatsupu adama anaiyuwaan numu
isa'ani. 18 Gogo n taniiliina n cigai suru. Hali gha
iliinanrinaayiula'atailiinan cigai. I lyungu
ta nu une'e wa abunda o ukere wa Abafaroditu,
waru n ushi le ta. Kucci maguru ma sa'ani ma da,
waru Asula a ushi ta kucci'i waru u yo'onoto yi ta
okolo. 19 Asula a va, za na aa kalyuwusa mu, u ta
ca du fo ili i na i cigai suru nu utsuru u tsugbain
tsa yi. Utsuru wa yi ele da ili i na u ca ntsu o ukere
wa Yesu Zamawawa. 20 Adama e iliinda suru,ica
Asula Dada tsu tsugbain babu ukotu. Ami.

Icasu yu ukosu

217 casa aza e Itoni atsuma a Filibi suru. Aza a
tsu ana aripa a talyungusu niicasuile. 22Waru
akapi a aza e Itoni suru a ta casasa du fo. Aza e
Itoni a na aa yuwusan ulinga o ukobu u tsugono
tsa Kaisa a ta lyungusaa du ni icasu langa.

23Lyawaisa'anit yi Zagbain Yesu Zamawawa yo
o'wo obolo na asuvu a du.

